ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ Ո Ւ Մ 
«      » _____________ 2016 թվականի           N       -Ն
ՀԱՅԱՍՏԱՆԻ ՀԱՆ​ՐԱ​ՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՆՈՅԵՄԲԵՐԻ 23-ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
  Հայաստանի Հանրապետության կառա​վարությունը  ո ր ո շ ո ւ մ  է. 
1. Հայաստանի Հան​րա​պետության կառավարության 2006 թվականի նոյեմբերի   23-ի «Հուղարկավորությունների կազմակերպման և գերեզմանատների ու դիակիզարանների շահագործման մասին» Հայաստանի Հանրապետության օրենքով նախատեսված կարգերը, կանոնները և գերեզմանի վկայականի ձևը սահմանելու մասին» N 1910-Ն որոշման N 6 հավելվածում կատարել հետևյալ փոփոխությունները՝

1) 2-րդ կետի «գ» ենթակետում «Հայաստանի Հանրապետության տարածքային կառավարման և արտակարգ իրավիճակների նախարարության» բառերը փոխարինել «Հայաստանի Հանրապետության տարածքային կառավարման և զարգացման նախարարության» բառերով.

2) 6-րդ կետից հանել «և հուշատախտակի» բառերը.

3) ուժը կորցրած ճանաչել 6-րդ կետի «գ» ենթակետը և հանել ձև N 2-ը.
 4)  6.1-ին  կետում՝

  ա. հանել «, հուշատախտակի» բառը.

բ.  «բ» և «գ» ենթակետերով» բառերը փոխարինել «բ» ենթակետով» բառերով.
5) 6.2-րդ կետից հանել «, հուշատախտակի» բառը:

2. Սույն որոշումն ուժի մեջ է մտնում պաշտոնական հրապարակման օրվան  հաջորդող տասներորդ օրը:
ՀՀ մշակույթի նախարար                         Հասմիկ Պողոսյան

Հ Ի Մ Ն Ա Վ Ո Ր Ո Ւ Մ
«ՀԱՅԱՍՏԱՆԻ ՀԱՆ​ՐԱ​ՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՆՈՅԵՄԲԵՐԻ 23-ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ 
ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Իրավական ակտի անհրաժեշտությունը 
«Հայաստանի Հան​րա​պետության կառավարության 2006 թվականի նոյեմբերի   23-ի N 1910-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունումը պայմանավորված է ՀՀ պետական բյուջեից կատարվող ծախսերի կրճատման արդիական խնդրի լուծման, ինչպես նաև որոշման մեջ առկա ներքին հակասությունը վերացնելու անհրաժեշտությամբ, այն է՝ որոշման N 6 հավելվածի 3-րդ կետի համաձայն` ՀՀ վարչապետի որոշմամբ ստեղծված հանձնաժողովը ընդունում է որոշում հասարակության և պետության հանդեպ հատուկ ծառայություններ ունեցած հանգուցյալի հիշատակը հավերժացնելու նպատակով մահարձանի, հուշաքարի, տապանաքարի տեղադրման և գերեզմանի բարեկարգման վերաբերյալ (առկա չէ նշում հուշատախտակի պատրաստման և տեղադրման մասին): Միևնույն ժամանակ,   N 6 հավելվածի 6.1-ին կետի համաձայն` հանգուցյալի հիշատակը հավերժացնելու նպատակով հուշատախտակի պատրաստման և տեղադրման աշխատանքների իրականացման համար հաստատագրված գումարը հանձնաժողովի կողմից որոշման ընդունման պահից 6-ամսյա ժամկետում տրամադրվում է հանգուցյալի հարազատներին։ Դրանից բացի, N 6 հավելվածի 3.1-ին կետի համաձայն՝ հուշատախտակի տեղադրման հետ կապված գործընթացն իրականացվում է ՀՀ կառավարության 1999 թվականի օգոստոսի 31-ի N 551 որոշմամբ սահմանված կարգով։
2. Ընթացիկ իրավիճակը և խնդիրները 

Որոշման ընդունմամբ հուշատախտակի  պատրաստման և տեղադրման հետ կապված գործընթացն ամբողջությամբ իրականացվելու է ՀՀ կառավարության 1999 թվականի օգոստոսի 31-ի N 551 որոշմամբ սահմանված կարգով և ՀՀ վարչապետի որոշմամբ հաստատագրված գումար չի տրամադրվելու՝ նպաստելով ՀՀ պետական բյուջեի միջոցների խնայողությանը։
3. Կարգավորման նպատակը և բնույթը
«Հայաստանի Հան​րա​պետության կառավարության 2006 թվականի նոյեմբերի   23-ի N 1910-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդունման նպատակը Հայաստանի Հան​րա​պետության կառավարության 2006 թվականի նոյեմբերի 23-ի N 1910-Ն որոշման մեջ առկա ներքին հակասության վերացումն է, ինչպես նաև ՀՀ պետական բյուջեից կատարվող ծախսերի կրճատումը: 

4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության կառավարության և Հայաստանի Հանրապետության մշակույթի նախարարության աշխատակազմերի կողմից:

5. Իրավական ակտի կիրառման դեպքում ակնկալվող արդյունքը
Սույն որոշման ընդունումը կնպաստի հասարակության և պետության հանդեպ հատուկ ծառայություններ ունեցած անձի հիշատակը հավերժացնող հուշատախտակի  պատրաստման և տեղադրման կապակցությամբ ծագող հասարակական հարաբերությունները մեկ ակտով ամբողջությամբ կարգավորելու և ՀՀ պետական բյուջեից կատարվող ծախսերի կրճատման ապահովման արդիական խնդիրների լուծմանը: 

ՏԵՂԵԿԱՆՔ
«Հայաստանի Հան​րա​պետության կառավարության 2006 թվականի նոյեմբերի     23-ի N 1910-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդունման կապակցությամբ այլ  իրավական ակտերի ընդունման անհրաժեշտության մասին
«Հայաստանի Հան​րա​պետության կառավարության 2006 թվականի նոյեմբերի   23-ի N 1910-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման ըն​դունման կապակցությամբ այլ  իրավական ակտերի ընդունման անհրաժեշտությունը բացակայում է:

ՏԵՂԵԿԱՆՔ
«Հայաստանի Հան​րա​պետության կառավարության 2006 թվականի նոյեմբերի          23-ի N 1910-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների 
և ծախսերի ավելացման կամ նվազեցման մասին

«Հայաստանի Հան​րա​պետության կառավարության 2006 թվականի նոյեմբերի   23-ի N 1910-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդու​նման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում  չի նախատեսվում: Նախագծի ընդունումը կնպաստի պետական բյուջեում ծախսերի նվազեցմանը։

